
1. OAHPPOOVTTADAGA NAMMA   

Metodalaš lahkonanvuogit 

Tilnærmingsmåter i metode 

Methodological approach  

 

 2. OPPALAŠ DIEĐUT OAHPU BIRRA  

- OAHPPOOVTTADAGA KODA  OKT 103 

- VIIDODAT    10 oahppočuoggá  

- OAHPU LÁGIDEAPMI  Neahttadoarjjaoahpahus: Eanaš fysalaš 

oahppodeaivvadeamit Sámi allaskuvllas, ja lassin 

neahttaoahpahus. 

  

3. OAHPPOPROGRÁMMA GULLEVAŠVUOHTA   

Oahppoovttadat lea geatnegahtton fágaoahppu Boazoealáhus bachelorprográmmas. 

 

4. SISABEASSANGÁIBÁDUSAT  

Dábálaš sisabeassangáibádusat alitoahpahussii. Sisabeassanvuođđu sáhttá leat juogo oppalaš 

lohkangelbbolašvuohta (čađahan joatkkaskuvlla/logahaga/gymnása) dahje reálagelbbolašvuohta. 

Dasa lassin gáibiduvvo sámegielmáhttu ja ahte lea čađahan oahpu OKT 102 Dieđalaš čállin ja 

guorahallan dahje vástideaddji oahpu.  

 

Sámegiela gáibádusa sáhttá deavdit čuovvovaš vugiid mielde: Norgga joatkkaskuvllas sámegiella 1. 

dahje 2. giellan, Suoma logahagas eatnigielladutkkus dahje lohkan sámegiela vierrogiellan ja Ruoŧa 

gymnásas eatnigiellan (modersmål 200 čuoggá) dahje ođđaáigásaš giellan (moderna språk 200-300 

čuoggá) dahje vástideaddji sámegieloahppu doaibmi njuolggadusaid mielde. Sámegiela gáibádusa 

sáhttá maid deavdit sámegiela lohkanbadjeoahpuin, 30 oahppočuoggá, dahje vástideaddji oahpuin 

dahje ceavzit giellageahččaleami maid Sámi allaskuvla lágida. Jus lea eahpesihkarvuohta man dási 

gelbbolašvuohta ohccis lea, de ášši ovddiduvvo fágalaš árvvoštallamii ja meannuduvvo dán vuođul.  

  

5. OAHPAHUSGIELLA  

Oahpahus lágiduvvo dábálaččat sámegillii, muhto sáhttá muhtun logaldallan dáro- dahje ruoŧagillii 

dehe eŋgelasgillii. Oahpahus eaŋgalsgillii ii dulkojuvvo. Eará gielaid oahpahus dulkojuvvo dárbbu 

mielde.  

 

6. SISDOALLU  



Oahppu addá servodat- ja juridihkkafágalaš dutkanmetodaid álgomáhtu. Dás studeanttat 

oahpásmuvvet kvantitatiivva ja kvalitatiivva metodaide ja maiddái dutkanehtalaš njuolggadusaide 

mat gullet obalohkái dutkamii ja earenoamážiid boazoealáhus- ja eamiálbmotmáhtuid dutkamii. 

 

7. OAHPPANJOKSOSAT   

Maŋŋel čađahuvvon oahpu galgá kandidáhtta olahan čuovvovaš oahppanjoksosiid: 

 

Diehtu: 

Studeanta 

− diehtá muhtun sáhkafáttáid ja iešvuođaid mat gullet servodatfágalaš dutkanmetodaide, sihke daid 

mat gullet kvalitatiivva ja kvantitatiivva metodaide  

− diehtá servodatfágalaš ja juridihkkafágalaš dutkanmetodaid váldoerohusaid 

− diehtá guovddáš sáhkafáttáid ja konteavstta mat gullet boazoealáhusa dutkamii  

−  dovdá deháleamos beliid dutkanehtalaš njuolggadusain 

− diehtá movt searvebuvttadeapmi lea vuohki hukset dieđuid ja máhtuid    

 

Máhttu: 

Studeanta 

− máhttá geavahit dutkanmetodaid eaŋkalis guorahallamiin, ja árvvoštallat iežas válljen 

dutkanmetoda 

− máhttá árvvoštallat metodologalaš válljemiid ja dutkanbohtosiid oktavuođaid  

− máhttá oaidnit iešguđet diehto- ja máhttovuogádagaid sierraláganvuođaid 

− máhttá vávjevaččat árvvoštallat ovdanbuktimiid mat leat vuođđuduvvon juogo kvantitatiivvalaš 

dehe kvalitatiivvalaš metodaide ja juridihkkafágalaš metodaide 

 

Obbalaš gelbbolašvuohta: 

Studeanta 

− dovdá metodaid ja máhttá plánet ja čađahit unnebuš dutkanprošeavtta mii lea dutkanehtalaš 

njuolggadusaid siskkobealde 

− máhttá iešheanalis ja searválagaid earáiguin fágalaš vuođu vehkiin árvvoštallat iešguđet dutkamiid 

ja dutkangažaldagaid 

 

8. OAHPAHAN- JA OAHPPANVUOGIT   

Oahpahus lágiduvvo logaldallamin, joavkobargun ja čuovvovaš studeantaságastallamin, ja 

bagadallamin. Dollojit sihke fysalaš oahpahusdeaivvadeamit Sámi allaskuvllas, ja  neahttaoahpahus. 

 

9. GÁIBÁDUSAT BEASSAT EKSÁMENII  

Ovdal beassá eksámenii, studeanta galgá:  

- Searvan deaivvademiide ja neahttaoahpahussii, unnimusat 75%.  



- Plánen dutkanbarggu čuolmma ja čađaheami ja ovdanbuktán dan njálmmálaččat oahppojovkui 

ságastallama ja bagadallama várás. Dutkanbarggu čuolbma ja čađahanplána galgá dahkat 3-4 

siidosaš čállosa maid fágaoahpaheaddji(t) dohkkeha(hit).  

 

10. EKSÁMEN 

Čálalaš ruovttueksámen: dutkanbargu mas studeanta ovdanbuktá iešválljejuvvon čuolmma/fáttá. 

Vástádusa guhkkodat lea 6 - 8 siiddu.  

Eksámenbargu árvvoštallojuvvo ECTS-vuogádaga árvosániid mielde, mas buoremus árvosátni lea A ja 

vuolimus ceavzinárvosátni lea E. F árvosátni mearkkaša ahte ii leat ceavzán. 

 

11. LEA GO PRIVATISTTAIN VEJOLAŠ VÁLDIT DÁN FÁGA/FÁTTÁ?  

Ii leat.  

  

12. KVALITEHTASIHKKARASTIN  

Čujuhuvvo Sámi allaskuvlla kvalitehtasihkkarastinvuogádahkii ja dasa makkár vejolašvuođat ja 

geatnegasvuođat studeanttain lea árvvoštallat Sámi allaskuvlla oahppofálaldagaid ja bálvalusaid 

kvalitehta.  

 

Studeantadásis oahppu árvvoštallojuvvo evaluerenčoahkkimis ja studeanttat devdet 

árvvoštallanskovi oahpu loahpahettiin. Ásahusdásis oahppu árvvoštallojuvvo 

studeantaárvvoštallamiid, eksámenraporttaid, sensorraporttaid ja fágaraportta vuođul.    

  

 


